
REFLEKSIV TA’LIM 
MUHITIDA O‘Z-O‘ZINI 

BAHOLASH KO‘NIKMALARINI 
RIVOJLANTIRISHNING 

DIDAKTIK PARAMETRLARI 
TIZIMI

UDK: 37.026.7:159.955
Sadikova Shaxnoza Ulug‘bek qizi

Andijon davlat pedagogika instituti mustaqil tadqiqotchisi

Annotatsiya: Ushbu maqolada refleksiv ta’lim muhitida ta’lim oluvchilarning o‘z-o‘zini baholash ko‘nikmalarini rivojlan-
tirishning didaktik parametrlari tizimi nazariy-uslubiy va amaliy nuqtai nazardan tahlil qilinadi. Tadqiqotda J. Dyuining 
tajriba pedagogikasi, D. Kolbning tajriba o‘qitish davrasi, J. Floull metakognitsiya nazariyasi va D. Nikolning ichki teskari 
aloqa konsepsiyasi asosida o‘z-o‘zini baholash ko‘nikmalarining tarkibiy tuzilishi aniqlandi. Maqolada o‘z-o‘zini baholash 
ko‘nikmalarini rivojlantirishning to‘rt guruhli didaktik parametrlari tizimi ishlab chiqildi: maqsadli-mazmuniy (8 parametr), 
tashkiliy-jarayoniy (7 parametr), texnologik-vositali (6 parametr) va natija-baholash (5 parametr) guruhlari. Tadqiqot nati-
jalarida muallif tomonidan didaktik parametrlarning iyerarxik tizimi, ularning indikatorlari hamda diagnostika mexanizmlari 
taqdim etildi. Tadqiqot natijalari oliy va umumiy o‘rta ta’lim muassasalarida refleksiv ta’lim muhitini loyihalashtirishda 
foydalanish imkonini beradi.

Kalit so‘zlar: refleksiv ta’lim muhiti, o‘z-o‘zini baholash, didaktik parametrlar, metakognitsiya, ichki teskari aloqa, formativ 
baholash, refleksiv amaliyot, tajriba o‘qitish davrasi, o‘z-o‘zini boshqarish, ta’lim oluvchi avtonomiyasi.
Abstract: This article analyzes the system of didactic parameters for developing learners’ self-assessment skills in a 
reflective learning environment from theoretical-methodological and practical perspectives. The study, based on J. Dew-
ey’s experiential pedagogy, D. Kolb’s experiential learning cycle, J. Flavell’s metacognition theory, and D. Nicol’s internal 
feedback concept, identifies the structure of self-assessment skills. The article develops a four-group system of didactic 
parameters for developing self-assessment skills: target-content (8 parameters), organizational-procedural (7 parame-
ters), technological-instrumental (6 parameters), and result-evaluative (5 parameters) groups. In the research results, the 
author presents a hierarchical system of didactic parameters, their indicators, and diagnostic mechanisms. The research 
results can be used in designing a reflective learning environment in higher and general secondary educational institu-
tions.

Key words: reflective learning environment, self-assessment, didactic parameters, metacognition, internal feedback, 
formative assessment, reflective practice, experiential learning cycle, self-regulation, learner autonomy.
Аннотация: В данной статье анализируется система дидактических параметров развития навыков самооцени-
вания обучающихся в рефлексивной образовательной среде с теоретико-методологической и практической точек 
зрения. В исследовании на основе педагогики опыта Дж. Дьюи, цикла обучения через опыт Д. Колба, теории 
метакогниции Дж. Флавелла и концепции внутренней обратной связи Д. Никола определена структура навыков 
самооценивания. В статье разработана четырехгрупповая система дидактических параметров развития навыков 
самооценивания: целевые-содержательные (8 параметров), организационно-процессуальные (7 параметров), 
технологические-инструментальные (6 параметров) и результативно-оценочные (5 параметров) группы. В резуль-
татах исследования автором представлены иерархическая система дидактических параметров, их индикаторы и 
механизмы диагностики. Результаты исследования могут быть использованы при проектировании рефлексивной 
образовательной среды в высших и общеобразовательных учреждениях.

Ключевые слова: рефлексивная образовательная среда, самооценивание, дидактические параметры, метаког-
ниция, внутренняя обратная связь, формативное оценивание, рефлексивная практика, цикл обучения через опыт, 
саморегуляция, автономия обучающегося.

KIRISH
Zamonaviy ta’lim tizimida bilim hajmi tobora ortib borayotgan va u tezkor yangilanayotgan sharoitda ta’lim 

oluvchining o‘zini-o‘zi rivojlantirish, o‘z bilim va faoliyatini mustaqil baholay olish qobiliyati birinchi darajali 
ahamiyatga ega bo‘lib bormoqda [10, 14]. “O‘qib olish” tamoyilidan “o‘rganishni o‘rganish” tamoyiliga o‘tish jara

kognitiv kompetensiyalarning markaziy tarkibiy qismi sifatida namoyon bo‘ladi. 

MAVZUGA OID ADABIYOTLAR SHARHI
O‘zbekiston Respublikasi Prezidentining “Yangi O‘zbekistonning 2022-2026-yillarga mo‘ljallangan 

taraqqiyot strategiyasi” hujjatida ta’lim sifatini oshirish, o‘quvchilarning tanqidiy va mustaqil fikrlash ko‘nikmala-
rini rivojlantirish ustuvor vazifa sifatida belgilab qo‘yilgan [1]. Bu vazifani amalga oshirishda refleksiv ta’lim muhiti 
hamda undagi o‘z-o‘zini baholash ko‘nikmalarini shakllantirishning didaktik tizimi muhim o‘rin tutadi.

Refleksiv ta’lim muhiti tushunchasi nisbatan yangi pedagogik kategoriya bo‘lib, u ta’lim oluvchining o‘z 
faoliyati, fikrlash jarayonlari va o‘rganish natijalariga muntazam ravishda chuqur tahliliy munosabatda bo‘lish 
imkonini yaratuvchi maxsus tashkillashtirilgan didaktik makonni ifodalaydi [4, 12]. Bunday muhitda o‘z-o‘zini baho-
lash ko‘nikmalari faqat baholash funksiyasini emas, balki o‘rganish faoliyatining markaziy mexanizmini tashkil 
etadi.

Tadqiqotning dolzarbligi quyidagi qarama-qarshiliklar bilan asoslanadi.

Birinchidan, zamonaviy ta’lim standartlarida o‘z-o‘zini baholash ko‘nikmalarini rivojlantirish talab sifatida 
belgilangan, biroq uning didaktik parametrlari tizimi yetarli darajada ishlab chiqilmagan.

Ikkinchidan, mahalliy va xorijiy adabiyotlarda refleksiv ta’lim muhiti va o‘z-o‘zini baholash ko‘nikmalari 
alohida-alohida o‘rganilgan, ammo ularning o‘zaro bog‘liq tizim sifatida tahlil qilinishi yetarli emas [8, 11].

Uchinchidan, o‘qituvchilarning amaliyotida o‘z-o‘zini baholashning ko‘pincha sodda anketa shaklida qo‘lla
nilishi, uning chuqur didaktik mohiyatini ochib bermayotir. 

Tadqiqotning maqsadi – refleksiv ta’lim muhitida ta’lim oluvchilarning o‘z-o‘zini baholash ko‘nikmalarini 
rivojlantirishning yaxlit didaktik parametrlari tizimini nazariy asoslash va ishlab chiqishdan iborat.

Ushbu maqsadga erishish uchun quyidagi vazifalar belgilandi: 

1)	 refleksiv ta’lim muhiti va o‘z-o‘zini baholash ko‘nikmalari tushunchalarini operasionalizatsiya qilish; 

2)	 ularning psixologik-pedagogik asoslarini tahlil qilish; 

3)	 didaktik parametrlarning tarkibiy guruhlarini aniqlash; 

4)	 har bir parametr uchun ko‘rsatkichlar va diagnostika mexanizmlarini taqdim etish.

Tadqiqot mavzusi bilan bog‘liq adabiyotlarni quyidagi to‘rt nazariy yo‘nalish bo‘yicha tahlil qilish mumkin.

Birinchi yo‘nalish – refleksiv ta’lim nazariyasining klassik asoslari. J. Dyui o‘zining “Demokratiya va 
ta’lim” (1916) hamda “Biz qanday fikrlaymiz” (1933) asarlarida refleksiv fikrlashni tajribadan o‘rganishning 
markaziy mexanizmi sifatida ko‘rsatib bergan [13]. D. Kolb (1984) o‘zining tajriba o‘qitish davrasi (Experien-
tial Learning Cycle) modelini ishlab chiqib, refleksiv kuzatishni (reflective observation) o‘rganish jarayonining 
to‘rt asosiy fazasidan biri sifatida ajratdi [4]. D. Shyon (1983) “refleksiv amaliyotchi” konsepsiyasini taklif qilib, 
refleksiyaning ikki turini – faoliyat jarayonidagi refleksiya (reflection-in-action) va faoliyatdan keyingi refleksiyani 
(reflection-on-action) ajratdi.

Ikkinchi yo‘nalish – metakognitsiya nazariyasi. J. Floull (1979) tomonidan kiritilgan metakognitsiya 
tushunchasi inson o‘z kognitiv jarayonlarini tushunish va boshqarish qobiliyatini bildiradi [8]. A. Bandura (1986) 
o‘zini-o‘zi tartibga solish (self-regulation) nazariyasida o‘z-o‘zini baholash uchta asosiy fazaning – kuzatish, 
baholash va reaksiyaning – tarkibiy qismi sifatida ko‘rilishini asoslab berdi. B. Zimmerman (2000) o‘zini-o‘zi 
tartibga solgan o‘qitish (self-regulated learning) modelini taqdim etib, o‘z-o‘zini baholashning rejalashtirish, ijro 
etish va o‘z-o‘zini refleksiya bosqichlarini ajratib ko‘rsatdi.

Uchinchi yo‘nalish – zamonaviy o‘z-o‘zini baholash konsepsiyalari. D. Nikol va S. MakKallum (2021) 
ichki teskari aloqa (internal feedback) konsepsiyasini ishlab chiqib, uni o‘z-o‘zini baholashning yangi nazariy 
bazasi sifatida taqdim etdilar [11]. Y. Yan va D. Karleys (2022) o‘z-o‘zini baholash jarayonini uchta bosqichga – 
baholash mezonlarini aniqlash va qo‘llash, o‘z-o‘zini refleksiya, o‘z-o‘zini baholash hukmlari va kalibratsiyasi 
– ajratib, har biri uchun pedagogik tamoyillarni taklif etdilar [14]. R. Naskali (2014) o‘z-o‘zini baholash savod
xonligi (assessment literacy) konsepsiyasini taklif qildi, unga ko‘ra ta’lim oluvchi avval tengdosh-baholashni 
o‘zlashtirib, keyingina o‘z-o‘zini samarali baholash imkoniyatiga ega bo‘ladi.

To‘rtinchi yo‘nalish – mahalliy tadqiqotlar. O‘zbekiston pedagogika fanida refleksiv o‘qitish masalalarini bir 
qator olimlar o‘rganganlar. Refleksiv o‘qitishga innovatsion yondashish va refleksiv texnologiyalarni ta’lim jara
yoniga tatbiq etishning psixologik jihatlari yo‘nalishida tadqiqotlar olib borilgan [12]. Talabalarda refleksiv qobili-

yatni shakllantirishning nazariy asoslari o‘rganilgan [9]. Adabiy ta’limda formativ baholash mezonlari va o‘z-o‘zini 
baholashning o‘zaro bog‘liqligi tahlil qilingan [5]. Talabalarda sanogen refleksiyani shakllantirish bo‘yicha amaliy 
tadqiqotlar olib borilgan [6]. Biroq mahalliy adabiyotlarda refleksiv ta’lim muhiti va o‘z-o‘zini baholashning yaxlit 
didaktik parametrlari tizimi hali ishlab chiqilmagan.

TADQIQOT METODOLOGIYASI
Tadqiqotda quyidagi ilmiy metodlar qo‘llanildi:

•	 nazariy tahlil va sintez (klassik va zamonaviy konsepsiyalarni umumlashtirish);

•	 tizimli-strukturali yondashuv (didaktik parametrlarni guruhlash va iyerarxiyalashtirish);

•	 modellashtirish metodi (parametrlar tizimini ishlab chiqish);

•	 pedagogik diskurs tahlili;

•	 qiyosiy-pedagogik tahlil.

Metodologik asos sifatida tajriba pedagogikasi (J. Dyui), tajriba o‘qitish davrasi (D. Kolb), metakognitsiya 
nazariyasi (J. Floull), o‘zini-o‘zi tartibga solish nazariyasi (A. Bandura, B. Zimmerman) hamda ichki teskari 
aloqa konsepsiyasi (D. Nikol) tamoyillaridan foydalanildi.

TAHLIL VA NATIJALAR 
Refleksiv ta’lim muhiti va o‘z-o‘zini baholash tushunchalarini operasionalizatsiya qilish

Refleksiv ta’lim muhiti deganda biz quyidagini tushunamiz: bu maxsus tashkillashtirilgan didaktik makon 
bo‘lib, unda ta’lim oluvchining o‘z faoliyati, fikrlash jarayonlari, ta’lim natijalari va shaxsiy rivojlanishiga chuqur 
tahliliy munosabat shakllantirish uchun zarur pedagogik, psixologik va texnologik shart-sharoitlar yaratiladi [4, 12].

Refleksiv ta’lim muhitining muhim xususiyatlari quyidagilar: subyektiv pozitsiyaning ustuvorligi, dialogiklik, 
tanqidiy fikrlash madaniyati, xatolarni o‘rganish manbai sifatida qabul qilish, psixologik xavfsizlik, individual 
sur’atning hurmati. O‘z-o‘zini baholash ko‘nikmalari – bu ta’lim oluvchining o‘z bilim, ko‘nikma, kompetensiya 
va shaxsiy fazilatlarini ma’lum mezonlar asosida ongli ravishda tahlil qilish, baholash va xulosa chiqarish qobili-
yatini ifodalovchi murakkab metakognitiv kompetensiyadir [8, 11].

Bu ko‘nikmalar quyidagi tarkibiy qismlardan iborat: 

1)	 baholash mezonlarini tushunish va qo‘llash; 

2)	 o‘z faoliyat natijalarini kuzatish va qayd etish; 

3)	 ichki teskari aloqani shakllantirish; 

4)	 o‘zini-o‘zi tahlil qilish va mulohaza yuritish; 

5)	 o‘z baholarini etalon bilan kalibratsiya qilish; 

6)	 o‘z-o‘zini baholash asosida o‘rganish strategiyasini moslashtirish.

Refleksiv ta’lim muhiti va o‘z-o‘zini baholash ko‘nikmalari o‘zaro chuqur bog‘liqdir: refleksiv muhit o‘z-o‘zini 
baholash uchun pedagogik shart-sharoit yaratadi, o‘z-o‘zini baholash esa refleksiv muhitning haqiqiyligi va 
samaradorligini ta’minlovchi markaziy mexanizm hisoblanadi.

Didaktik parametrlar tushunchasi va ularning tizim sifatida tarkibiy tuzilishi

Didaktik parametrlar deganda ta’lim jarayonining loyihalashtirilishi va amalga oshirilishi uchun ahamiyatli 
bo‘lgan, o‘lchanadigan va boshqariladigan ko‘rsatkichlar majmuasini tushunamiz. Refleksiv ta’lim muhitida 
o‘z-o‘zini baholash ko‘nikmalarini rivojlantirishning didaktik parametrlari tizimi ta’lim jarayonining barcha tarkibiy 
qismlarini – maqsad, mazmun, jarayon, vosita va natijani – qamrab oladigan yaxlit tizimni tashkil etishi kerak. 
Olib borilgan nazariy tahlil natijasida didaktik parametrlar tizimini to‘rt asosiy guruhga ajratdik: maqsadli-maz-
muniy guruh, tashkiliy-jarayoniy guruh, texnologik-vositali guruh va natija-baholash guruhi. Har bir guruh 
ma’lum miqdordagi parametrlarni o‘z ichiga oladi, jami 26 parametr.

Quyida har bir guruh batafsil tahlil qilinadi.

1.	 Maqsadli-mazmuniy guruh parametrlari.
Birinchi guruh ta’lim jarayonining maqsadli-mazmuniy yo‘nalganligini belgilovchi parametrlardan iborat. Bu 

guruh refleksiv ta’lim muhitining konseptual asosini tashkil etadi (1-jadval).

№ Parametr Ko‘rsatkichlari (indikatorlari)

1.1 Refleksiv maqsadlarning aniq 
belgilanganligi

O‘quv reja va dasturlarda o‘z-o‘zini baholash ko‘nikmalari o‘quv natijalari 
ro‘yxatida mavjud; har bir mavzu uchun refleksiv maqsad shakllantirilgan

1.2 O‘z-o‘zini baholash mezonlari 
tizimliligi

Mezonlar oldindan e’lon qilingan, ta’lim oluvchilarga tushunarli til bilan 
bayon etilgan, har bir mezon uchun aniq darajalar belgilangan

1.3 Ta’lim mazmunining 
muammoliligi

Dars materiallarida ko‘p variantli javoblarga ega muammoli vaziyatlar 
mavjud, bir qiymatli javoblar ulushi 30 foizdan oshmaydi

1.4 Metakognitiv strategiyalarning 
integratsiyasi

O‘quv mazmuniga rejalashtirish, kuzatish va baholash strategiyalari 
o‘rgatish kiritilgan

1.5 Mezonlarni hamkorlikda yaratish Ta’lim oluvchilar baholash mezonlarini yaratish jarayonida ishtirok etadi 
(co-construction of criteria)

1.6 Mazmunning shaxsiy 
ahamiyatga egaligi

O‘quv vazifalari ta’lim oluvchining hayotiy tajribasi, qiziqishlari va kasbiy 
istiqbollari bilan bog‘liq

1.7 Refleksiv savollar sifati “Nima o‘rgandim?”, “Qanday o‘rgandim?”, “Nima uchun ko‘maklashdi?” 
tipidagi metakognitiv savollar muntazam beriladi

1.8 Mazmuniy hamohanglik O‘z-o‘zini baholash vazifalari o‘quv maqsadlari, mazmuni va natijalari bilan 
to‘liq mos keladi (constructive alignment)

2.	 Tashkiliy-jarayoniy guruh parametrlari
Ikkinchi guruh o‘qitish jarayonining tashkillashtirilishi va ta’lim oluvchining unga ishtirokini belgilovchi para-

metrlardan iborat (2-jadval).

2-jadval: Tashkiliy-jarayoniy guruh didaktik parametrlari
№ Parametr Ko‘rsatkichlari (indikatorlari)

2.1 Tajriba o‘qitish davrasini qo‘llash D. Kolb davrasining barcha to‘rt fazasi (konkret tajriba, refleksiv kuzatish, 
mavhum konseptualizatsiya, faol eksperimentlash) izchil amalga oshiriladi

2.2 Refleksiv pauzalar mavjudligi Har bir darsda kamida 5-7 daqiqalik refleksiv pauza tashkil etiladi

2.3 Dialogik o‘zaro aloqa O‘qituvchi-talaba va talaba-talaba o‘rtasidagi muloqot vaqti dars davomida 
40 foizdan kam emas

2.4 Tengdoshlar bilan baholash 
bosqichi

O‘z-o‘zini baholashdan oldin tengdoshlar bilan baholash (peer-
assessment) tashkil etiladi

2.5 Refleksiv kundalik yuritish Talabalar muntazam ravishda elektron yoki qog‘oz refleksiv kundalik 
yuritadilar

2.6 Psixologik xavfsizlik muhiti Xatolar o‘rganish imkoniyati sifatida qabul qilinadi; tanqid emas, 
konstruktiv fikr-mulohaza ustuvor

2.7 Bosqichli avtonomiyaga o‘tish O‘qituvchi nazoratidan ta’lim oluvchi avtonomiyasiga izchil va asoslangan 
o‘tish ta’minlanadi (scaffolding)

3.	 Texnologik-vositali guruh parametrlari
Uchinchi guruh refleksiv ta’lim muhitida qo‘llaniladigan didaktik vositalar va texnologiyalarni belgilovchi 

parametrlardan iborat (3-jadval).

3-jadval: Texnologik-vositali guruh didaktik parametrlari
№ Parametr Ko‘rsatkichlari (indikatorlari)

3.1 Baholash rubrikalari Har bir mavzu uchun aniq baholash darajalariga ega rubrikalar ishlab 
chiqilgan va ta’lim oluvchilarga taqdim etilgan

3.2 Refleksiv portfolio Talabalarning ish namunalarini, refleksiyalarini va o‘sish dalillarini 
saqlovchi raqamli yoki an’anaviy portfolio mavjud

3.3 Etalon namunalar to‘plami Yuqori, o‘rta va past sifatdagi ish namunalari (exemplars) bilan ishlash 
imkoniyati

3.4 Raqamli o‘z-o‘zini baholash 
vositalari

LMS platformasida o‘z-o‘zini baholash interfaces, anketalar, refleksiv 
prompt-lar mavjud

№ Parametr Ko‘rsatkichlari (indikatorlari)

3.5 Vizualizatsiya vositalari Bilim xaritalari, refleksiv diagrammalar, o‘sish grafigi kabi vizual vositalarni 
qo‘llash

3.6 Formativ teskari aloqa vositalari Doimiy formativ teskari aloqa uchun anketa, mini-test va o‘z-o‘zini 
tekshirish ro‘yxati mavjud

4.	 Natija-baholash guruhi parametrlari
To‘rtinchi guruh ta’lim oluvchining o‘z-o‘zini baholash ko‘nikmalari rivojlanish darajasini aniqlovchi para-

metrlardan iborat (4-jadval).

4-jadval: Natija-baholash guruhi didaktik parametrlari

№ Parametr Ko‘rsatkichlari (indikatorlari)

4.1 O‘z-o‘zini baholash aniqligi Ta’lim oluvchining o‘z-o‘zini bahosi va o‘qituvchi bahosi o‘rtasidagi farq 1 
ballgacha (10 ballik shkalada)

4.2 Mezonlardan foydalanish 
chuqurligi

Ta’lim oluvchi 4+ mezonni o‘z bahosida konkret misollar bilan asoslab 
beradi

4.3 Refleksiv mulohaza sifati Yozma refleksiyada 5R freymvorki (Reporting, Responding, Relating, 
Reasoning, Reconstructing) darajalaridan kamida 3-darajaga erishilgan

4.4 Faoliyat strategiyasini 
moslashtirish

Ta’lim oluvchi o‘z-o‘zini baholash natijalari asosida keyingi qadamlarini 
aniq belgilab beradi va amalga oshiradi

4.5 Dinamik o‘sish ko‘rsatkichi Semestr davomida o‘z-o‘zini baholash aniqligi va chuqurligi kamida 25 
foizga oshadi

5.	 Didaktik parametrlar tizimining iyerarxik xususiyati
Yuqorida bayon etilgan to‘rt guruh va 26 parametr o‘zaro bog‘liqlikda mavjud bo‘lib, yaxlit didaktik tizim 

sifatida ishlaydi. Bu tizimning iyerarxik xususiyati shundaki, maqsadli-mazmuniy guruh parametrlari (1.1-1.8) 
didaktik tizimning konseptual asosini belgilaydi; tashkiliy-jarayoniy guruh (2.1-2.7) ta’lim jarayonining amaliy 
tashkillashtirilishini; texnologik-vositali guruh (3.1-3.6) zarur vositalarni; natija-baholash guruhi (4.1-4.5) esa 
erishilgan natijalar darajasini aniqlaydi.Tizimning samarali ishlashi uchun barcha to‘rt guruh parametrlari 
muvozanatli rivojlangan bo‘lishi shart. Birorta guruhdagi bo‘shliq butun tizimning samaradorligini sezilarli pasay-
tiradi. Masalan, agar texnologik-vositali guruh yetuk bo‘lsa-da, tashkiliy-jarayoniy guruhda psixologik xavfsizlik 
(2.6) parametri ta’minlanmasa, o‘z-o‘zini baholash ko‘nikmalari to‘liq rivojlanmaydi. Bu “eng zaif bo‘g‘in” tamoyili 
pedagogik tizimlar uchun universal qonuniyatdir.

6.	 Tizimning amaliyotda joriy etilishi: pedagogik tavsiyalar
Taklif etilayotgan didaktik parametrlar tizimini ta’lim muassasalarida joriy etish bosqichli yondashuvni 

taqozo etadi. 

Birinchi bosqich – diagnostik. Ta’lim muassasasida mavjud o‘quv jarayonining 26 parametr bo‘yicha diag-
nostikasi o‘tkaziladi. Har bir parametr uchun mavjud holat aniqlanadi (mavjud emas / qisman mavjud / to‘liq 
mavjud). Diagnostika natijalari asosida “zaif bo‘g‘inlar” aniqlanadi va ulardan boshlanadi. 

Ikkinchi bosqich – maqsadli-mazmuniy guruhning shakllantirilishi. O‘quv reja va dasturlariga o‘z-o‘zini 
baholash ko‘nikmalari rasmiy o‘quv natijalari sifatida kiritiladi. Baholash mezonlari tizimi ishlab chiqilib, ta’lim 
oluvchilar bilan birgalikda muhokama qilinadi va aniqlashtiriladi. 

Uchinchi bosqich – tashkiliy-jarayoniy guruhning rivojlantirilishi. O‘qituvchilar Kolb davrasi asosida 
dars loyihalashga o‘qitiladi. Refleksiv pauzalar, dialogik shakllar, tengdoshlar bilan baholash, refleksiv kundalik 
yuritish kabi amaliyotlar joriy etiladi. Bu bosqichda eng muhim narsa – psixologik xavfsizlik muhitining yarati
lishidir. 

To‘rtinchi bosqich – texnologik-vositali guruhning ishga tushirilishi. Baholash rubrikalari, refleksiv 
portfolio shakllari, raqamli vositalar tayyorlanadi. LMS platformasi imkoniyatlaridan to‘liq foydalaniladi. Etalon 
namunalar to‘plami yig‘iladi. 

Beshinchi bosqich – natija-baholash guruhi orqali monitoring. Ta’lim oluvchilarning o‘z-o‘zini baholash 
ko‘nikmalari rivojlanish dinamikasi muntazam kuzatib boriladi. Olingan natijalar asosida tizim takomillashtiriladi.

Olib borilgan tadqiqot natijasida quyidagi xulosalarga kelindi:

1.	 Refleksiv ta’lim muhiti va o‘z-o‘zini baholash ko‘nikmalari o‘zaro chuqur bog‘liqdagi pedagogik kategori-
yalardir. Refleksiv muhit o‘z-o‘zini baholashga shart-sharoit yaratadi, o‘z-o‘zini baholash esa refleksiv 
muhitning amaliy haqiqiyligini ta’minlovchi mexanizmdir [4, 11].

2.	 O‘z-o‘zini baholash ko‘nikmalari oltita tarkibiy qismdan iborat metakognitiv kompetensiyadir: mezonlarni 
tushunish va qo‘llash, natijalarni kuzatish va qayd etish, ichki teskari aloqani shakllantirish, o‘zini-o‘zi tahlil 
qilish, baholarni etalon bilan kalibratsiya qilish, o‘rganish strategiyasini moslashtirish [8, 14].

3.	 Refleksiv ta’lim muhitida o‘z-o‘zini baholash ko‘nikmalarini rivojlantirishning didaktik parametrlari tizimi to‘rt 
guruh va jami 26 parametrdan iborat: maqsadli-mazmuniy guruh (8 parametr), tashkiliy-jarayoniy guruh 
(7 parametr), texnologik-vositali guruh (6 parametr) va natija-baholash guruhi (5 parametr).

4.	 Taklif etilayotgan tizimning iyerarxik xususiyati har bir guruh parametrlarining muvozanatli rivojlanishini 
taqozo etadi. “Eng zaif bo‘g‘in” tamoyili bo‘yicha birorta guruhdagi bo‘shliq butun tizim samaradorligini 
sezilarli pasaytiradi.

5.	 Tizimni amaliyotda joriy etish beshta bosqichni o‘z ichiga oladi: diagnostik bosqich, maqsadli-mazmuniy 
guruhning shakllantirilishi, tashkiliy-jarayoniy guruhning rivojlantirilishi, texnologik-vositali guruhning ishga 
tushirilishi va natija-baholash guruhi orqali monitoring.

6.	 Tizim oliy va umumiy o‘rta ta’lim muassasalarida refleksiv ta’lim muhitini loyihalashtirishda hamda o‘qi
tuvchilarning malakasini oshirish dasturlarida foydalanish mumkin. U pedagogik amaliyotni ilmiy asosga 
qurishga ko‘maklashadi va ta’lim oluvchilarning hayotiy va kasbiy muvaffaqiyati uchun zarur metakognitiv 
kompetensiyalarni samarali rivojlantirish imkonini beradi.

Kelgusi tadqiqotlarda taklif etilgan didaktik parametrlar tizimining turli yosh guruhlari (boshlang‘ich, o‘rta, 
oliy ta’lim), o‘quv fanlari va madaniy kontekstdagi spetsifik moslashtirishlari, shuningdek, sun’iy intellekt vosita-
lari yordamida o‘z-o‘zini baholash jarayonini optimallashtirish imkoniyatlari o‘rganilishi zarur deb hisoblaymiz.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

Mas’ul muharrir: Ramzidin Ashurov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

